
Létzebuerg, den 20/10/2023

Har President,

Sou weéi den Artikel 80 vun eisem Chambersreglement et virgesait, bieden ech lech, dés
parlamentaresch Fro un d’Ministesch fir Interieur weiderzeleeden.

D'Modalitéiten fir eng Stagereductioun als Gemengenemployé:e oder -fonctionnaire ze kréien, gi vum
Reglement grand-ducal vum 14. August 2017 gereegelt. Den 1. Juli 2023 gouf den Artikel 2 vun désem
Reglement em folgende Saz erganzt: « Lagent bénéficie d’'une réduction du service provisoire a
condition que sa formation puisse étre accomplie au cours du service provisoire. »

An der Circulaire n° 2023-091 huet de Ministére d'Gemengen den 20. Juli 2023 iwwert dés Annerung
informéiert a kloer gestallt, dass an Zukunft keng retroaktiv Nominatioune méi méiglech warte sinn.
Konkret heescht et am Schreiwes: "Je tiens a préciser qu’une éventuelle nomination définitive future ne
pourra, le cas échéant, pas avoir d’effet rétroactif."

Och fir Gemengenemployé:en a -fonctionnairen, déi virum 1. Juli 2023 an den Déngscht vun de
Gemenge getruede sinn a schonn eng Réduction du service provisoire accordéiert kruten, sollen déi nei
Reegele géllen. Dést ass dowéinst problematesch, well net all déi concernéiert Gemengenemployé:en
a -fonctionnairen warend hirer reduzéierter Stagezait d'Méiglechkeet kruten, déi gefrote Formatiounen
ze maachen, well et net genuch Formatiounsplazen gouf. Dés Persoune mussen - anescht wéi et beim
Untriede vun hirem Poste geheescht huet - hire Stage elo ouni d'Méiglechkeet vun enger Nomination
définitive mat Effet rétroactif verlangeren a verléieren esou en Deel vun hirem Akommes.

An deem Zesummenhang weilt ech der Ministesch dés Froe stellen:

1. Firwat gouf decidéiert, op eng lwwergangsreegelung ze verzichten, fir Persounen, déi virum 1.
Juli 2023 per Arrété agestallt goufen an och virun désem Datum hier Reduktioun vum Service
provisoire accordéiert kruten?

Halt d'Regierung dru fest, hei keng lwwergangsreegelungen ze huelen?

2. Wéi vill Persounen, déi virum 1. Juli 2023 per Arrété agestallt goufen an och hier Réduction du
service provisoire virun désem Datum accordéiert kruten, waren den 1. Juli 2023 bei de
Gemengen am Service provisoire?

3. Bei wéi ville Formatiounen/Coure fir Gemengenemployé:en a -fonctionnairen war an de leschten 3
Joer d'Unzuel vun den Umeldunge méi héich wéi d'Unzuel u friie Formatiounsplazen?

www.piraten.lu




4. Wéi gesinn d'Plang aus, fir d'Offer u Formatiounsplazen ze verbesseren?

Mat déiwem Respekt,

S

CLEMENT Sven
Deputéierten

Antwert vun der Madamm Inneministesch, Taina Bofferding, op d’parlamentaresch Fro n° 8388 vum
Deputéierte Sven Clement zum Sujet “Réduction du service provisoire dans le secteur communal”

E Réglement grand-ducal vum 25. Mee 2023? gesiit vir, dass Gemengebeamte vum 1. Juli 2023 un eng
Reduktioun vun hirem Service provisoire némmen da kénne kréien, wann et hinne méiglech ass, warend
hirem Service provisoire hir Formatiounen ze suivéieren an déi dozou gehéiereg Examen ze maachen. Eng
dhnlech Dispositioun applizéiert sech schonn zénter enger Zait fir d’Stagiairé beim Staat.

Dat Reglement gesdit keng lwwerganksbestémmung fir déi Persoune vir, déi virum 1. Juni 2023 eng
Reduktioun vun hirem Service provisoire accordéiert kruten. Déi nei Bestémmung betréfft némmen déi
Reduktiounen, déi sdit dem 1. Juli 2023 décidéiert gi sinn.

De Gemengebeamtestatut gesait net vir, dass eng definitiv Nominatioun ka retroaktiv applizéiert ginn. Op
Grond vun der Pandemie an der Reform vun der Ausbildung vum Gemengebeamten am Joer 2021, déi en
Impakt op d’Aschreiwungsdélaien haten, hat den Inneministéere de Gemengenautoritéiten duerch
d‘Circulaire n° 4149 vum 13. Juni 2022 erlaabt, hire Fonctionnairen a verschiddene Situatiounen,
retroaktiv eng definitiv Nominatioun ze ginn. Dés temporar Dérogatioun ass den 31. Juli 2023 ausgelaf an
huet nédischt mat der Annerung vum uewen ernimmte Reglement ze dinn.

De Saz, deen den Deputéierten aus der Circulaire n°2023-091 vum 21. Juli 2023 zitéiert, a laut deem eng
eventuell zukénfteg definitiv Nominatioun kee retroaktiven Effekt kann hunn, bezitt sech op dee Fall, an
deem e Gemengebeamten eng Reduktioun vum Service provisoire accordéiert krut, um Enn vu sengem
Service provisoire d’Konditiounen, fir definitiv genannt ze ginn, awer net erféllt an aus deem Grond vum
Gemengerot de Service provisoire verlangert kritt. Wann de Gemengerot dem Beamten dono eng
definitiv Nominatioun gétt, kann dés sech net retroaktiv applizéieren.

Den Inneministére féiert keng Statistik iwwert d’Zuel vu Gemengebeamten, déi eng Reduktioun vun hirem
Service provisoire accordéiert kréien.

All Gemengebeamte muss warend sengem Service provisoire eng Formation générale an eng Formation
spéciale suivéieren. Fir d’Employés communaux ass just eng Formation générale obligatoresch.
D’Formation générale besteet aus engem “Tronc commun” vu 60 Stonnen, dee praktesch all Mount vum
Institut national d’administration publique (INAP) organiséiert gétt, esou dass all Agent, deen am Service
provisoire ass, an engem raisonnabelen Delai zu déser Formatioun kann zougelooss ginn. Dobdi kommen
nach Formations au choix vun am Ganzen 30 Stonnen, déi de Beamten, jee no senger Disponibilitéit, ka
suivéieren.

D’Formation spéciale gétt vum Inneministere organiséiert an a Form vu Modullen ugebueden, woubdi all
Fonctionnaire am Service provisoire 60 Stonne Coure maache muss. An deene seelene Fall, wou e
Beamten net konnt an e Cours ageschriwwe ginn, well net genuch fradi Plazen zur Verfligung waren, hunn
d’Servicer vum Inneministere probéiert, eng Léisung ze fannen, andeems se mat déser Persoun zesummen
no engem alternative Cours gesicht hunn. D’Formation spéciale gétt all Joer an zwou Sessiounen

1 https://www.legilux.public.lu/eli/etat/leg/rgd/2023/05/25/a292/jo

ugebueden. Wa Couren iwwerbeluecht sinn, gétt probéiert, an deene Matieren zousatzlech
Formatiounen z'organiséieren.

Déi aktuell Offer u Formatioun warend dem Service provisoire vu Gemengenagenten erlaabt et,
d’Demande aus dem Secteur ofzedecken.

Létzebuerg, de 27.10.2023.
D'Inneministesch
(s.) Taina Bofferding

